
OGAYSIISKA DHAGEYSIGA DADWEYNAHA 

CONSORTIUM-KA DEGMADA SAN DIEGO 

ISTARAATIJIYADDA QORSHAHA SANADLAHA AH EE 

SANNAD-MAALIYADEEDKA 2027–28 

BARNAAMIJYADA DEEQDA HORUMARINTA BULSHADA, ISKAASHIGA 

MAALGELINTA GURYEYNTA, FURSADAHA GURYEYNTA EE DADKA QABA 

AIDS, IYO DEEQDA XALALKA DEGDEGGA AH 

Waxaa halkan lagu ogeysiinayaa in Guddiga Kormeerayaasha ay qaban doonaan dhageysi 

dadweyne maalinta 27-ka Oktoobar, 2026, saacadda 9:00 subaxnimo, Qolka 310 ee Xarunta 

Maamulka Degmada, 1600 Pacific Highway, San Diego, CA, oo ku saabsan Istaraatiijiyadda 

Qorshaha Sannadlaha ah ee Sannad-Maaliyadeedka (FY) 2027–28 

Degmada San Diego waxay sannad kasta diyaarisaa Qorshe Sannadle ah si loo aqoonsado 

mashaariic gaar ah oo la maalgelin doono sannad-maaliyadeedka soo socda, iyada oo loo marayo 

afarta barnaamij ee maalgelinta federaalka ee ay maamusho Hay’adda Adeegyada Caafimaadka 

iyo Aadanaha, Adeegyada Guryaha iyo Horumarinta Bulshada: DEEQDA HORUMARINTA 

BULSHADA (CDBG), ISKAASHIGA MAALGELINTA GURYEYNTA (HOME), 

FURSADAHA GURYEYNTA EE DADKA QABA AIDS (HOPWA), IYO DEEQDA 

XALALKA DEGDEGGA AH (ESG). Istaraatiijiyadda Qorshaha Sannadlaha ah waxay gacan ka 

geysan doontaa hagidda diyaarinta Qorshaha Sannadlaha ah. 

Barnaamijyada CDBG iyo ESG waxay maalgeliyaan hawlaha guriyeynta iyo horumarinta 

bulshada ee Degmada Magaalooyinka, taas oo ka kooban aagga aan ka tirsanayn magaalo la 

maamulo, iyo lix magaalo oo ka qaybgalaya (Coronado, Del Mar, Imperial Beach, Lemon Grove, 

Poway, iyo Solana Beach). Barnaamijka HOME wuxuu bixiyaa maalgelin loogu talagalay hawlaha 

guriyeynta ee deegaanka uu daboolo Isbahaysiga HOME, kaas oo ay ku jiraan Degmada 

Magaalooyinka, iyo sidoo kale lix magaalo oo ka tirsan Isbahaysiga (Carlsbad, Encinitas, La Mesa, 

San Marcos, Santee, iyo Vista).  Barnaamijka HOPWA wuxuu u adeegaa dhammaan gobolka 

Degmada San Diego. 

Qorshaha Sannadlaha ah ee Sannad-Maaliyadeedka (FY) 2027–28 waa in sannad kasta loo 

dhammaystiraa barnaamijyada CDBG, HOME, HOPWA, iyo ESG ee Degmada. Kahor inta aan 

la diyaarin Qorshaha Sannadlaha ah, Degmadu waxay qeexaysaa Istaraatiijiyadda Qorshaha 

Sannadlaha ah, taas oo lagu aqoonsanayo mudnaanta maalgelinta iyo habraacyada sannadka soo 

socda. Dulucda Istaraatiijiyadda Qorshaha Sannadlaha ah ee hadda jira waxaa si elektaroonig ah 

looga daawan karaa bogga internetka ee Adeegyada Guryaha iyo Horumarinta Bulshada: 

www.sdhcd.org. 

Dadweynaha waxaa lagu martiqaadayaa inay ka soo qayb galaan dhageysiga dadweynaha si ay 

uga faalloodaan Istaraatiijiyadda Qorshaha Sannadlaha ah, iyo si loo helo aragtiyada 

muwaadiniinta ee ku saabsan baahiyaha guryaha iyo horumarinta bulshada ka hor inta aan la 

diyaarin Qorshaha Sannadlaha ah ee Sannad-Maaliyadeedka (FY) 2027–28. Dadweynuhu waxay 

sidoo kale faallooyinkooda qoraal ahaan ku soo gudbin karaan inta lagu jiro muddada 30-ka 

maalmood ee faallooyinka, oo ku eg 27-ka Oktoobar, 2026. Faallooyinka qoraalka ah waa in loo 

http://www.sdhcd.org/


gudbiyaa Adeegyada Guryaha iyo Horumarinta Bulshada, Qaybta Horumarinta Bulshada, 3989 

Ruffin Road, San Diego, CA 92123, 858-694-8756, ama iimayl ahaan loogu diro 

Community.Development@sdcounty.ca.gov. Dadka dhagaha la’ ama maqalkoodu daciif yahay 

waxay la xiriiri karaan waaxda iyagoo wacaya lambarka (800) 735-2929. Dadka u baahan 

caawimaad si ay uga qayb qaataan kulanka (kuwa aan ku hadlin Ingiriisiga, dadka maqalkoodu 

daciif yahay, iwm.) waa inay la xiriiraan shaqaalaha ugu yaraan shan maalmood ka hor kulanka si 

ay u codsadaan diyaarin gaar ah. 

LAGU ANSIXIYAY QAABKIISA IYO SHARCINIMADIISA 

Damon M. Brown, La-taliyaha Sharciga ee Degmada 

QORAAL: Elyse O'Neill, Ku-xigeenka Qareenka Degmada 

